
				এই পাতাটির মুদ্রণ সংশোধন করা প্রয়োজন। 
মপ্ৰ্যভাল্লভ stov
বা ভাবের দিক থেকে আপনি হয় তা খুব ক্ষতি বোধ করছেন স্বীকার করি, কিন্তু মেটিরিয়্যাল বা আর্থিক ক্ষতি আপনার পঞ্চাশ টাকা জরিমানার চেয়ে যখন অনেক কম বলছেন, তখন গাড়ী থামিয়ে অনৰ্থক কেন অর্থদণ্ড দেবেন ? এই সন্ধ্যার অন্ধকারে চলন্ত ট্ৰেণ থেকে আপনার আংটি ছিটুকে পড়ে কোথায় জঙ্গলের মধ্যে হারিয়ে গেছে তার ঠিক কি ? ট্ৰেণ ছুটছে, সুতরাং ঠিক কোন জায়গায় আংটিটি পড়েছে আন্দাজ করতেও পারা যাবে না। অতএব বুঝতেই পাচ্ছেন, ছোট একটি আংটিকে এই অন্ধকার জঙ্গলের ভিতর থেকে এখন খুজে পাওয়ার সম্ভাবনা কত কম! এদিকে এ ট্ৰেণখানি থামিয়ে রাখার ফলে গাড়ী যথাসময়ে খাণ্ডোয়ায় গিয়ে পৌঁছুতে পারবে না। খাণ্ডোয়া একটি মস্ত জংসন। বহু যাত্রী, যারা খাণ্ডোয়ায় গাড়ী বদল ক’রে অন্য গাড়ী ধ’রে যাবার জন্য প্ৰস্তুত হয়ে এসেছেন, এ ট্ৰেণ বিলম্বে গিয়ে সেখানে পৌঁছুলে তঁরা সব আর গাড়ী পাবেন না । এই শীতের রাত্রে পথের মধ্যে অত্যন্ত বিপদগ্ৰস্ত হয়ে পড়বেন। সেটা কি হতে দেওয়া আপনার উচিত ? বিবেচনা করে দেখুন।”
বৃদ্ধ উকীলটির কথাগুলি আমার কাছে খুব সমীচীন বলে মনে হওয়াতে আমি শিকল টেনে গাড়ী থামানো থেকে নিরস্ত হলুম। কিন্তু আংটিটার জন্য আমার অত্যন্ত মন খারাপ হ’য়ে রইল। আমি চুপটি করে বিষন্নমুখে গাড়ীর এককোণে নিরুপায়ের মতো বসে রইলুম।
আমার অবস্থা দেখে তরুণ মুসলমান যুবকটি সহানুভূতি-পূর্ণ কণ্ঠে বললেন—“আপনার এই আকস্মিক ক্ষতিতে আমি অত্যন্ত দুঃখ বোধ করছি বন্ধু ! আংটিটির কথা। আপনি আর ভাববেন না । তবে, খাণ্ডোয়ায় পৌঁছে রেলওয়ে পুলিশকে ব্যাপারটা জানিয়ে রাখবেন। কিছু পুরস্কারের আশা দিলে তারা হয় তা খুঁজে দেখতে পারে এবং আপনার

